
Ղեկավարվելով «Կառավարության կառուցվածքի և գործունեության մասին» Հայաստանի Հանրապետության  օրենքի 2-րդ հոդվածով, «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 1-ին կետով և 34-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի մարտի 7-ի «Հայրենիք-սփյուռք կենտրոն» պետական ոչ առևտրային կազմակերպությունը լուծարելու մասին» N 206-Ա որոշման մեջ կատարել հետևյալ փոփոխությունները.
1) 2-րդ կետում. 
ա. «Հայաստանի Հանրապետության սփյուռքի նախարարին» բառերը փոխարինել «Հայաստանի Հանրապետության վարչապետի աշխատակազմի սփյուռքի գործերի գլխավոր հանձնակատարին՝» բառերով.
բ. 1-ին ենթակետում «Հայաստանի Հանրապետության սփյուռքի նախարարության, Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի և Հայաստանի Հանրապետության պետական եկամուտների կոմիտեի ներկայացուցիչներին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի, Հայաստանի Հանրապետության պետական եկամուտների կոմիտեի և Հայաստանի Հանրապետության վարչապետի աշխատակազմի սփյուռքի գործերի գլխավոր հանձնակատարի գրասենյակի ներկայացուցիչներին» բառերով:

1. Ներկա իրավիճակը

2019 թվականի մայիսի 8-ին ընդունված «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի համաձայն Սփյուռքի նախարարությունը միացման ձևով վերակազմակերպվել է՝ միացվելով վարչապետի աշխատակազմին՝ վարչապետի աշխատակազմում ստեղծելով Սփյուռքի գործերի գլխավոր հանձնակատարի գրասենյակ: Նախարարությունը դադարեցրել է իր գործունեությունը, իսկ իրավունքներն ու պարտավորությունները փոխանցվել են վարչապետի աշխատակազմին: 
Հայաստանի Հանրապետության կառավարության 2019 թվականի մարտի 7-ի N 206-Ա որոշման համաձայն սկսվել է «Հայրենիք-սփյուռք կենտրոն» ՊՈԱԿ-ի լուծարման գործընթացի իրականացումը: Ըստ որոշման լուծարման գործընթացի իրականացման հետ կապված աշխատանքները հանձնարարվել է սփյուռքի նախարարին, իսկ լուծարման հանձնաժողովի կազմում ընդգրկվել են ներկայումս անվանափոխված պետական կառավարման մարմինների ներկայացուցիչներ:
Այդ կապակցությամբ անհրաժեշտ է փոփոխության ենթակրկել Հայաստանի Հանրապետության սփյուռքի նախարարության, Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի անվանումները:

2. Անհրաժեշտությունը 
Որոշման ընդունումը պայմանավորված է Հայաստանի Հանրապետության կառավարության 2019 թվականի մարտի 7-ի N206-Ա որոշուման մեջ նշված պետական կառավարման մարմինների անվանափոխության պատճառով: 

3. Կարգավորման նպատակը և բնույթը
Որոշման նախագծով նախատեսվում է «Հայաստանի Հանրապետության սփյուռքի նախարարին» բառերը փոխարինել «Հայաստանի Հանրապետության վարչապետի աշխատակազմի սփյուռքի գործերի գլխավոր հանձնակատարին» բառերով, իսկ «Հայաստանի Հանրապետության սփյուռքի նախարարության», Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի» բառերը փոխարինել համապատասխանաբար «Հայաստանի Հանրապետության վարչապետի աշխատակազմի սփյուռքի գործերի գլխավոր հանձնակատարի գրասենյակի» «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի» բառերով:

4. Ակնկալվող արդյունքը
Որոշման նախագծի ընդունմամբ կհստակեցվեն պետական կառավարման մարմինների անվանումները և կապահովվի լուծարման հանձնաժողովի անխափան աշխատանքները:

Որոշման նախագծի ընդունումը այլ իրավական ակտերի ընդունման կամ գործող ակտերում փոփոխություններ և լրացումներ կատարելու անհրաժեշտություն չի առաջացնում:

Որոշման նախագծի ընդունումը ՀՀ 2020 թվականի պետական բյուջեներում լրացուցիչ ծախսերի անհրաժեշտություն չի առաջացնում:

 


